
RECIBO DE PRESENTACIÓN EN EL REGISTRO ELECTRÓNICO DE LA XUNTA DE GALICIA

La solicitud, escrito o comunicación para Solicitud electrónica genérica presentada por JOSEFA IGLESIAS DE LA
CAMPA con NIF 36107073V tuvo entrada en el Registro Electrónico de la Xunta de Galicia con los siguientes datos:

DESTINO

DIRECCIÓN XERAL DE XUSTIZA

La siguiente tabla incluye un resumen electrónico de la solicitud, escrito o comunicación presentada y, en su caso,
un índice y un resumen electrónico de la documentación que se declara presentar:

Documento presentado Nombre del archivo Resumen electrónico del archivo
(Algoritmo SHA-256)

DIRECCIÓN XERAL XUSTIZA  
Rúa Madrid, 2-4, 2º andar – Pol.Fontiñas  
15781 Santiago de Compostela 

 

Servizo Prevención de Riscos Laboráis 

 

ASUNTO: Denuncia polas deficientes condicións ambientais, de seguridade e dos 

espazos de atención ao público nos Tribunais de Instancia do Porriño 

Por medio do presente escrito, dende a Central sindical CIG,  poñemos en coñecemento 

desa Dirección Xeral, unha serie de situacións que veñen afectando ás condicións de 

traballo e de atención á cidadanía nas dependencias dos Tribunais de Instancia do 

Porriño, e que entendemos que deben ser corrixidas con carácter inmediato, 

especialmente por poder afectar á seguridade e saúde das persoas traballadoras e da 

cidadanía usuaria do edificio. 

 

PRIMEIRO. - Falta de climatización e elevadas temperaturas 

Durante todo o período estival, as dependencias dos Tribunais de Instancia do Porriño 

permaneceron sen aire acondicionado ou cun funcionamento que non permitía garantir 

unhas condicións ambientais adecuadas, soportándose no interior do edificio 

temperaturas excesivamente elevadas. 

Esta situación resulta especialmente preocupante tendo en conta as condicións nas que 

desenvolven a súa actividade diaria as funcionarias e funcionarios, que deben 

permanecer durante a xornada laboral en espazos interiores sometidos a temperaturas 

elevadas. 

Segundo se nos trasladou, a empresa Cobra, encargada da execución dos traballos 

relacionados coa eficiencia enerxética do edificio, tería pendente a instalación ou 

reposición dunha peza necesaria para o correcto funcionamento do sistema de 

climatización. 

Ante esta situación, os propios funcionarios e funcionarias do órgano xudicial asinaron 

un escrito solicitando que se procedese á reparación da climatización, dada a situación 

de elevadas temperaturas existentes nas dependencias. 

Porén, ata a data de presentación desta denuncia a situación continúa sen ser 

solucionada, polo que consideramos necesario reclamar novamente a adopción das 

medidas necesarias para garantir unhas condicións ambientais adecuadas nos postos de 

traballo. 

Debe terse especialmente en consideración a normativa en materia de prevención de 

riscos laborais e as disposicións relativas ás condicións ambientais dos lugares de 

traballo, incluídos os parámetros de temperatura e ventilación que deben garantir unhas 

condicións axeitadas para o desenvolvemento da actividade laboral. 



 

SEGUNDO. - Deficientes condicións das dependencias que ten previsto  destinar  á 

atención á ciudadanía. 

Consideramos que este espazo presenta importantes deficiencias desde o punto de vista 

funcional e preventivo, entre as que cabe destacar: 

Insuficiencia de espazo para desenvolver adecuadamente a atención ao público. 

Falta de ventilación adecuada. 

Ausencia das condicións necesarias para garantir unha mínima privacidade e 

confidencialidade nas conversas entre o persoal e as persoas usuarias. 

Dificultades evidentes para manter unha comunicación correcta entre o funcionario/a e 

o cidadán debido á configuración física do espazo. 

A distancia existente entre a mesa de atención e a ventanilla faria  que resultase  difícil 

escoitar correctamente á persoa atendida. 

 A persoa que acode a realizar unha consulta non disponerla   dun espazo axeitado onde 

poder escribir ou cubrir documentación, salvo que acceda ao propio habitáculo de 

traballo. 

Non existen cadeiras ou asentos específicos para as persoas que están sendo atendidas, 

tendo que utilizar, de ser o caso, as cadeiras existentes na zona de entrada ao xulgado. 

Esta configuración entendemos que non resulta axeitada para unha correcta atención á 

cidadanía nin para garantir unhas condicións de traballo adecuadas ao persoal. 

 

Por todo isto, consideramos que debería estudarse unha reorganización e cambio de uso 

deste espazo, podendo destinarse, por exemplo, á realización de videoconferencias de 

exhortos, ou ben establecerse como un punto específico de información, sempre que 

previamente se dote das condicións necesarias para cumprir adecuadamente a súa 

función. 

TERCEIRO.- Risco de caída no acceso ao cadro eléctrico 

Queremos poñer igualmente en coñecemento do órgano competente unha situación 

que consideramos especialmente preocupante desde o punto de vista da seguridade e 

prevención de riscos laborais. 

Tal e como xa se recolleu, nos correspondentes informes de prevención de riscos 

laborais, o acceso ao cadro eléctrico presenta unha situación potencialmente perigosa, 

ao abrir a porta de acceso ao cadro eléctrico, queda visible un oco que presenta un 

elevado risco de caída, circunstancia que pode provocar un accidente para o que acceda 

a esa zona. 

Esta situación pode ser comprobada mediante as fotografías que se achegan ao presente 

escrito, nas que se pode observar claramente a existencia do referido desnivel/oco e o 

risco que comporta. 

Consideramos imprescindible que esta situación sexa revisada por persoal técnico 

competente e que se adopten as medidas correctoras necesarias para eliminar ou 

minimizar o risco de caída, especialmente tendo en conta que se trata dun risco que xa 

foi identificado ou advertido nos informes de prevención. 

 

Polo anteriormente exposto, SOLICITAMOS que se adopten as medidas que se 

consideren oportunas e necesarias para dar solución ás cuestións anteriormente 

sinaladas, procedendo á súa resolución na maior brevidade posible. 

 



Se achegan fotos do oco do cadro eléctrico- posible caída e dependencias de 
atención ao cidadan. 
 
 

 
 
 
 
 
 


